
CART NI BCUAA SAN PABIL1
LO FILEMON

1 Nare Pabli, nuua ldani lizguiib pur guelrtiich
xtiidx Jesucrist. Naa ne Timoteo rxiaaldni cartré
par lia, Filemon ni quesentiand rcaazni pur ni
rac saa ni catiichni xtiidxny. 2 Ziyza rxiaaldzacni
cartqui par ira de xpiny Crist ni rdxasaa ruu
lizu, ne par de xcumpnierni Apia cun Arquipo,
de ni rac saa ni cadxanni pur iriichru xtiidxny.
3 Xtadni Dios ne Dad Jesucrist gunldeeny quiat ne
iguaadny laat guelnaldiulaaz.

4 Cadpac chirnaabalo Dios rdeeda gracyny pur
lig, 5 te pur agupa rson pur guelrcaaz ne guel-
reldilaaz ni rdpu Xtadni Jesus ne par cun irateru
de ni a na xpiny Dios. 6 Ziyza rnaabzaca lony dec
liu ni cayacniu dunni par cariichru guelreldilaaz
Jesucrist, chaza gacbiiu irate de glien ni rdxapni
pur ni anan tubyzi cun Crist. 7Quesentiand riecha
ne rzaclaaza pur ni rcaazu de saniroldilaazni Je-
sucrist, te pur, pur liu, xmiguaa, anuzaclaazdeb.

8 Pur ningui, masqui napa guelrnabee par iniia
Cun ni na par gunu pur ni naa tuby apostol xte
Crist, 9 per pur guelrcaaz ni rdxapni par cun sdan,
glenrurguiin rnaaba loo nare Pablini anaa bingul
ne anre nuua laani lizguiib pur guelrtiich xtiidx
Jesucrist, 10 rnaaba loo pur Onésimo ni nd zecac
tuby lliinia pur ni gueldilaazbi xtiidx Jesucrist ni
beniab lalzi nuua laani lizguiib.

11 Guu dxi quit xi blliuti Onésimo parlid, per anre
zecli rlliub par naa ne par liu. 12 Anre cazieec-
quiab lizu, baany tratbi zec ni runu trat nare.
13 Nare rcaaza nizuguanéb naa par niacnéb nare
lo xcuendu lalzi nuua laani lizguiib pur guelrtiich
xtiidx Jesucrist. 14 Per quit rcaaztia guna tuby cos
sin xtidxbiiu, te par xitill favor ni gunu pur naa
quit guntiuni a la juers sino que pur volunta xtenu.
15 Belati bdiia Onésimo lizu tuby tiop dxi, per niy
gucquiy par chalee suguanéb liu par chazy, 16 per
agati zecti tuby mos, amazru giien que tuby mos, a
zecpacza tuby betsu ni rcaazu. Nare quesentiand
rcaazab, per liu nd par icaazrupacub, gati zecziti
tuby biny sino que zecac tuby betsu pur Crist.

17 Ne anre belati guldipacu rac sdan pur Crist,
baany recibir Onésimo zecac naa. 18 Belati nuu
xi bannéb liy, o belati nuu xi nazaaibbi loo, nare
quillani. 19 Ne nare Pabli, naapaca cacuda de
letriré dec nare quilla loo, masqui rliluaa dec quit
rquiinti isenelaaza liu dec axt guelnabany xtenu
nazabiu luaa. 20 Anre baany favorqui zec ni rac
saniroldilaazni Jesucrist: guluzaclaaz nare zec
xXpiny Crist ni nan.

21Nare cacuda cartré loo ne nanchuua dec scua-
dlagquipacu xtiidxa, ne ndnzaca dec mazrul ni
gunu que ni caniia lia. 22 Ziyza banzaac laani
tuby rut ydana lizu, te pur zec ni canaabti lo Dios,
canuaa isaanny guedguiaa laat.

23 Epafras, ni nunia ldani lizguiib pur guelrtiich
xtiidx Jesucrist, rguaapbidios liu. 24 Ne ziyza Mar-
cos, Aristarco, Démas ne Lucas, de ni cayacnéza
nare cun guelrtiich xtiidx Jesucrist rguaapzadeb-
dios liu.

25 Xtadni Jesucrist gunldeeny quiat. Amén.

